QORTI TAL-MAGISTRATI (MALTA)
BHALA QORTI TA’ GUDIKATURA KRIMINALI
MAGISTRAT DR. GABRIELLA VELLA B.A., LL.D.

Kaz Nru. 67/2024
Ir-Repubblika ta’ Malta
Vs

Abdirahman Abdala Hassan

Illum 22 ta ’Jannar 2024
I1-Qorti,

Rat l-imputazzjoni dedotta fil-konfront ta ’Abdirahman Abdala Hassan,
bin Abdala Hassan u Rahman, ta 'nazzjonalita Somala, imwieled nhar it-tnejn
(2) ta ’Awwissu tas-sena elfejn u wiehed (2001), u detentur tal-Permess ta’
Residenza Malti bin-numru 9002852A, talli fit-18 ta ’Jannar 2024, ghall-habta
ta ’bejn is-saghtejn ta ’filghodu (2:00hrs) u l-erbgha ta ’filghodu (4:00hrs),
gewwa Triq Santa Rita, Paceville, San Giljan, Malta u/jew fi bnadi ohra f’dawn
il-Gzejjer:

1. Ikkommetta serq ta’ mowbajl, liema serq huwa aggravat bil-valur li ma
jeccedix l-elfejn tliet mija u disgha u ghoxrin ewro u sebgha u tletin
centezmu (€2,329.37), u bil-hin, liema serq sar ghad-dannu ta’ Heinz
Justine De Guino u/jew ta’ xi persuna/i u/jew ta’ xi entita u/jew entitajiet
ohra, u dan bi ksur ta’ 1-Artikoli 261(¢)(f), 267, 270, 279(a) u 280(1) tal-
Kap. 9 tal-Ligijiet ta’ Malta;

Rat it-talbiet tal-Prosekuzzjoni sabiex, il-Qorti: (i) fkaz ta’ htija, minbarra li
tinfliggi l-piena jew pieni li tistabilixxi 1-ligi, thaddem kontra Abdirahman
Abdala Hassan id-diposizzjonijiet tal-Artikoli 15A, 28H u 532A tal-Kap. 9 tal-
Ligijiet ta "Malta; u wkoll (ii) f'kaz ta’ htija, tikkundanna lil Abdirahman Abdala
Hassan ihallas l-ispejjez li ghandhom x’jagsmu mal-hatra ta’ Esperti jew Periti
fil-proceduri hekk kif ikkontemplat fl-Artikolu 533 tal-Kap. 9 tal-Ligijiet ta’
Malta;



Rat il-Kunsens ta’ 1-Avukat Generali ai termini ta’ 1-Artikolu 370(4) tal-Kap. 9
tal-Ligijiet ta’ Malta, markat Dok. “X” u rat id-dokumenti esebiti mill-
Prosekuzzjoni markati Dok. “A” sa’ Dok. “D”;

Rat li l-imputat irregistra ammissjoni ghall-imputazzjoni dedotta fil-konfront
tieghu, liema ammissjoni giet minnu kkonfermata wara li 1-Qorti, ai termini ta’
I-Artikolu 392A(1) tal-Kap.9 tal-Ligijiet ta’ Malta, wissietu bl-iktar mod solenni
fuq il-konsegwenzi legali ta’ l-ammissjoni tieghu u tatu bizzejjed zmien biex
jirrikonsidraha u jerga’ lura minnha;

Semghet it-trattazzjoni dwar il-piena da parte tal-Prosekuzzjoni u tad-Difiza;
Rat l-atti kollha tal-kawza;
Ikkunsidrat:

L-imputat qed jigi akkuzat talli fit-18 ta *Jannar 2024, ghall-habta ta "bejn is-
saghtejn ta ’filghodu (2:00hrs) u l-erbgha ta ’filghodu (4:00hrs), gewwa Triq
Santa Rita, Paceville, San Giljan, Malta u/jew fi bnadi ohra f’”dawn il-Gzejjer,
ikkommetta serq ta 'mowbajl, liema serq huwa aggravat bil-valur li ma jec¢¢edix
€2,329.37, u bil-hin, liema serq sar ghad-dannu ta Heinz Justine De Guino
u/jew ta ’xi persuna/i u/jew ta ’xi entita u/jew entitajiet ohra.

L-imputat wiegeb li huwa hati ta’ tali imputazzjoni dedotta fil-konfront tieghu.

Fid-dawl ta’ tali ammissjoni, il-Qorti ghandha ssib lill-imsemmi imputat hati ta’
l-imputazzjoni hekk dedotta kontrih.

Ghall-finijiet ta’ piena 1-Qorti hadet in konsiderazzjoni n-natura tar-reat li bih
ged jigi akkuzat l-imputat u li gie minnu ammess, izda hadet in konsiderazzjoni
wkoll il-fatt li 1-imputat irregistra ammissjoni fi stadju bikri tal-proceduri, li
huwa kkoopera mal-Pulizija u tahom informazzjoni utili fil-kors ta’ 1-
investigazzjonijiet taghhom, u li ghandu fedina penali netta. Apparte minn hekk
hadet in konsiderazzjoni wkoll il-fatt li l-imputat ghandu problema ta’ abbuz ta’
droga.

Ghaldagstant, wara li rat u kkunsidrat I-Artikoli 20, 261(¢)(f), 267, 270, 279(a)
u 280(1) tal-Kap.9 tal-Ligijiet ta’ Malta, il-Qorti ged issib lill-imputat hati, fuq
ammissjoni tieghu stess, ta’ l-imputazzjoni dedotta fil-konfront tieghu u
tikkundannah ghall-perijodu ta’ sittax-il (16) xahar prigunerija, izda peress illi
fic-cirkostanzi tal-kaz hemm ragunijiet li jaghtu lok ghas-sospensjoni tal-piena
karcerarja hawn imposta fuq l-imputat, senjatament il-fatt li l-imputat
irregistra ammissjoni fi stadju bikri tal-proceduri, li kkoopera mal-Pulizija u
tahom informazzjoni utili fil-kors ta’ I-investigazzjonijiet taghhom, u li ghandu
fedina penali netta, a tenur ta’ I-Artikolu 28A tal-Kap.9 tal-Ligijiet ta’ Malta,



tissospendi it-terminu ta’ sittax-il (16) xahar prigunerija hawn impost fuq 1-
imputat ghall-perijodu ta ’sentejn (2) b’effett mid-data ta’ din is-sentenza.

A tenur ta’ I-Artikolu 28A(4) tal-Kap. 9 tal-Ligijiet ta’ Malta, il-Qorti spjegat lill-
imputat bi kliem car ir-responsabilita tieghu taht 1-Artikolu 28B tal-Kap. 9 tal-
Ligijiet ta’ Malta jekk huwa jikkommetti, matul il-perijodu operattiv ta’ din is-
sentenza sospiza, reat li ghalih hemm piena ta’ prigunerija.

Al termini ta’ 1-Artikolu 28G tal-Kap.9 tal-Ligijiet ta’ Malta 1-Qorti qed tqgieghed
lill-imputat taht Ordni ta’ Supervizjoni u dana ghall-perijodu ta’ sentejn (2) mil-
llum u taht il-kondizzjonijiet u termini imposti fid-Digriet ta’ Ordni ta’
Supervizjoni mahrug illum, liema Digriet ged jigi anness ma’ din is-sentenza u
jifforma parti integrali minnha.

Al termini ta’ 1-Artikolu 28G(4) tal-Kap.9 tal-Ligijiet ta’ Malta, il-Qorti tordna li
kopja ta’ din is-sentenza u kopja ta’ I-Ordni ta’ Supervizjoni mahrug illum stess
jigu notifikati lid-Direttur tal-Probation Services.

Al termini ta’ 1-Artikolu 28G(9) tal-Kap.9 tal-Ligijiet ta’ Malta, il-Qorti qed tavza
lill-imputat li jekk tul il-perijodu li fih ikun fis-sehh 1-Ordni ta’ Supervizjoni
moghti fil-konfront tieghu llum, huwa jonqos milli jikkonforma ruhu ma xi
htiega ta’ dan l-istess Ordni, fkazijiet serji u ripetuti s-sentenza sospiza
moghtija fil-konfront tieghu b’din is-sentenza u li fiha sar 1-Ordni ta’
Supervizjoni tibda ssehh jew, minghajr hsara ghall-kontinwazzjoni ta’ I-Ordni
ta’ Supervizjoni, jehel ammenda ta’ mhux izjed minn mitejn tnejn u tletin Euro
u erbgha u disghin ¢entezmu (€232.94).

Peress illi rrizulta li I-imputat ghandu problema ta’ abbuz ta’ droga, il-Qorti, a
tenur ta’ 1-Artikolu 412D tal-Kap.9 tal-Ligijiet ta’ Malta, tqieghed lill-imputat
taht Ordni ta’ Trattament ghall-perijodu ta’ sentejn (2) dekoribbli mid-data ta’
din is-sentenza, taht il-kondizzjonijiet elenkati fid-Digriet ta 'Ordni ta’
Trattament moghti illum stess, liema Digriet jifforma parti integrali minn din
is-sentenza.

A tenur ta’ 1-Artikolu 412D(4) tal-Kap.9 tal-Ligijiet ta’ Malta, il-Qorti spjegat
lill-imputat bi kliem ¢ar il-kondizzjonijiet imposti fuqu bl-Ordni ta’ Trattament
mahrug fil-konfront tieghu kif ukoll ir-responsabilita tieghu fkaz li ma
jikkonformax ruhu ma’ xi rekwizit jew xi kondizzjoni ta’ tali Ordni ta’
Trattament mahrug fil-konfront tieghu, u cioe li f'tali eventwalita il-Qorti tista’
twahhlu ammenda ta’ mhux izjed minn elf mija erbgha u sittin Euro u disgha u
sittin centezmu (€1,164.69).

Peress illi in konnessjoni ma’ dan il-kaz ma gew nominati l-ebda Esperti jew
Periti, il-Qorti tastjeni milli tiehu konjizzjoni tat-talba tal-Prosekuzzjoni ai
termini ta’ 1-Artikolu 533 tal-Kap.9 tal-Ligijiet ta’ Malta.



Peress illi ma giex stabbilit il-valur tad-dannu soffert minn Heinz Justine De
Guino b’konsegwenza tas-serq tal-mobile tieghu u peress illi rrizulta li ghad illi
l-imputat ta informazzjoni lill-Pulizija dwar lil min huwa biegh il-mobile in
kwistjoni, dan il-persuna, u konsegwentement ghalhekk anke l-mobile ma
jistghux jigu rintraccati, il-Qorti ma ghandhiex triq ohra ghajr li f'dan l-istadju
tastjeni milli tiehu konjizzjoni tat-talbiet tal-Prosekuzzjoni ai termini ta’ 1-
Artikoli 15A, 28H u 532A tal-Kap.9 tal-Ligijiet ta’ Malta.

Ai termini ta’ 1-Artikoli 370(6) u 392A(2) tal-Kap.9 tal-Ligijiet ta’ Malta, il-Qorti
tordna li fi zmien sitt (6) ijiem tax-xoghol 1-Avukat Generali jinghata access ghal
kopja skenjata ta’ l-atti, flimkien ma’ access ghal kopja skenjata ta’ din is-
sentenza kif ukoll tad-Digriet ta’ Ordni ta’ Supervizjoni u tad-Digriet ta’ Ordni
ta’ Trattament.

